
ABSTRAK

Dewasa ini terdapat banyak perisian-perisian komputer

didalam membantu ker ja ukur hidrografi. Kebanyakkan

perisian ini tidak begitu sesuai digunakan di Malaysia

disebabkan unjuran-unjuran tidak menepati kehendak

dimana pemetaan di Malaysia menggunakan unjuran MRSO

sementara pencartaan pelayaran menggunakan unjuran UTM

sedangkan perisian-perisian tersebut hanya menggunakan

unjuran UTM. Selain daripada itu bidang kerja yang

dilakukan oleh firma-firma ukur tempatan di Malaysia

adalah terhad di kawasan pantai dan pelabuhan.

Sebab-sebab di atas telah mendorong penulis membina

suatu perisian kecil ukur hidrografi untuk kawasan

pantai dan pelabuhan raenggunakan bahasa Quick Basic.

Perisian ini mempunyai tiga bahagian utama. Bahagian

pertama ialah kiraan umum dimana ia digunakan ketika

perancangan. Bahagian kedua adalah Pengambilan Data

dan merupakan bahagian yang terpenting. Bahagian

ketiga adalah Manipulasi Data dimana carta dihasilkan.

Perisian ini boleh membuat kiraan terabas, ukur aras,

isipadu tanah, transformasi antara MRSO-Cassini dan

MRSO-MRT. Disamping itu ianya boleh menghasilkan

carta hidrografi.

BAB SATU

PENGENALAN

1.1 PENDAHULUAN

Ukur hidrografi ada1ah dilakukan untuk mendapatkan dan

mempersembahkan data-data lautan, tasik, teluk dan pelabuhan.

Data-data tersebut boleh digunakari oleh berbagai bidang

antaranya :

i. carigali minyak dan galian;

ii. perkapalan;

iii, pelabuhan;

iv. kerajaan tempatan;

v. perikanan;

vi. pengawalan penceraaran,

Rajah 1.1 raenunjukkan keperluan ukur hidrografi kepada

bidang-bidang yang berkaitan, Dari rajah didapati peranan

ukur hidrografi amatlah besar daripada pengawalan pencemaran

dan industri hinggalah kepada hal-hal keselamatan sesebuah

negara.

Memandangkan peranannya yang begitu besar maka peralatannya

juga bertambah canggih dari masa ke semasa. Daripada

menggunakan sextant pada permulaannya dahulu sehinggalah

penggunaan Sistem P'enentua Sejagat (GPS) pada masa sekarang.

Ditambah dengan perkembangan teknologi komputer, ukur

